
HOZIRGI FUTBOLDA TAKTIK TIZIMLAR 

Sport va harakatli o‘yinlar kafedrasi katta  o‘qituvchisi: 

 

Annotatsiya. Maqolada taktik tizim – bu har bir o‘yinchining alohida 

xususiyatlari asosida futbol maydonida to‘g’ri joylashtirilgan holda komanda bo‘lib 

o‘ynash harakatlarini uyushtirish. Har taktik tizimning ozmi-ko‘pmi doimiy alomatlari 

bo‘lib, o‘yinchilarning joylashtirilishi va o‘yinning qanday usul hamda shaklda olib 

borilishi, shuningdek, o‘yinchilarning vazifalari shular jumlasiga kiradi. Hujum bilan 

himoya o‘rtasidagi kurash har qanday sport o‘yinining rivojlana borishiga ta’sir 

qiladigan asosiy omil hisoblanadi. Xuddi shu kurash futbol taktikasi doimo taraqqiy 

etib turishini rag’batlantirib boradi. 

Kalit so‘zlar: taktik tizim, futbolchilar, mashg’ulot jarayoni, hujum, texnik-

taktik, texnik tayyorgarlikni nazorati. 

АННОТАЦИЯ 

В статье показано, что тактическая система – это организация игровых 

действий в команде с правильным расположением на футбольном поле на основе 

индивидуальных характеристик каждого игрока. Каждая тактическая система 

имеет более или менее постоянные признаки, включая расположение игроков и 

способ и форму игры, а также обязанности игроков. Борьба между атакой и 

защитой является основным фактором, влияющим на развитие любой 

спортивной игры. Одна и та же борьба способствует тому, что футбольная 

тактика постоянно развивается. 

Ключевые слова: тактическая система, игроки, тренировочный процесс, 

атака, технико-тактический, контроль технической подготовки. 

Hozirgi futbol taktikasi o‘yinchilardan texnik jihatdan mohir bo‘lishni va ularning 

taktik tafakkuri rivojlangan bo‘lishinigina emas, balki funktsional imkoniyatlari ortiq 

bo‘lishini ham talab qiladi. 

O‘yinchilar harakatchanligini, universalligini oshi-rish va o‘yinni yanada aniqroq 

uyushtirish hisobiga komandaning hujum qudratini kuchaytirish tendentsiyasi 

zamonaviy futbol taraqqiyotidagi bosh yo‘nalishlardan biri hisoblanadi. 

Futbol bo‘yicha X jahon chempionatida o‘yinni yangicha uyushtirish printsipi, 

ya’ni Total futbol printsipi e'tirof etildi. 

Total futbol deganda hamma o‘yinchilarning uyushqoqlik bilan harakat qilishi, 

xujumdagi va mudofaadagi har qanday holatda ularning juda faol bo‘lishi tushuniladi. 



Cовременные тенденции обучения в физическом воспитании: проблемы и решения  
Международная научно-практическая конференция 

Modern trends in teaching physical education: problems and solutions 
International scientific and practical conference 

Jismoniy tarbiya fanlarini oʻqitishning zamonaviy tendensiyalari: muammolar va yechimlar 
Xalqaro ilmiy-amaliy konferensiya 

15 мая 2024 г.//May 15, 2024//2024-yil 15-may 
sciencetechnology.uz   

 

767 | P a g e  
 

O‘yinchilarning universalligi Total futbolning muhim xususiyatidir. Bunda ham 

hamma futbolchilar ilgarigidek muayyan o‘yin pozisiyasida bo‘ladilar. Biroq o‘yin 

davomida zarurat bo‘lganida o‘yinchilar o‘zaro almashinib o‘ynaydilarki, bu hol 

hamma pozisiyalarga chiqaverish, qatorlarning bir-biridan uzilib qolishiga yo‘l 

qo‘ymaslik, raqiblarni operativ kenglikdan mahrum qilish imkonini beradi. 

O‘yinchilar uzluksiz harakatda bo‘ladilar, juda ko‘p improvizasiya qilib 

o‘ynaydilar va o‘yin xarakterini komandaga kerakli yo‘nalishda to‘satdan va tez 

o‘zgartira oladigan bo‘ladilar. 

Yuksak darajadagi tezkor texnika, o‘yin maromi va sur'atini boshqara bilish, 

manyovrchanlik bugungi kunda o‘yinchilarning alohida qatorlari orasidagi tafovutni 

yo‘qotishga yordam beradigan, o‘yinchilarni o‘zaro almashib o‘ynashga, ya’ni 

ularning tayyorgarligini universallash-tirishga imkon beradigan individual va texnik 

xislatlari hisoblanadi.  

Hozirgi futbolda hujum ham, mudofaa ham yalpi bo‘lib, individual o‘yin uslublari 

bilan qo‘shib olib boriladi. Bunday "balanslangan" futbol juda samarador va 

tomoshabop bo‘ladi. Turli qator o‘yinchilarining o‘zaro aniq almashib o‘ynashlari 

mudofaaga halal etkazmay turib, yarim himoyachi va himoyachilardan hujumda 

foydalanish imkonini beradi. 

Hozirgi futbolda ayrim "yulduz"larning individual harakatlari jamoaviy o‘yinga 

tobora ko‘p bo‘ysundirilmoqda. Biroq bu komandada etakchilik qiladigan individual 

kuchli o‘yinchilarning rolini zarracha ham kamaytirmaydi. Shuningdek, improvizasiya 

qilish ham endilikda individual emas, balki jamoaviy tarzda bo‘lib, bu komanda 

harakatlariga kutilmaganlik to‘sini berib, raqiblar rejasini buzib yubormoqda. 

O‘yin uslubi deganda individual o‘yinga, komandaga yoki umuman biron 

mamlakat futboliga xos, boshqalardan farq qiladigan alomatlar yig’indisini tushunish 

kerak. Uslub bu o‘ynayotganlarning psixik va jismoniy xislatlari, ularning o‘yin olib 

borishidagi texnik-taktik madaniyati ifodasidir. Masalan, sovet futbolining uslub 

xususiyatlariga eng avvalo o‘yinni jamoaviy uyushqoqlik tamoyillari asosida 

uyushtirishni kiritish mumkin. Jamoaviy uyushqoqlik asosida esa, o‘z navbatida, 

individual mahorat namoyon bo‘ladi, komandaning barcha imkoniyatlari ishga tushadi.  

O‘yin taktikasi, tizimi va uslubi uzviy bir butunlik bo‘lib, o‘zaro bir-birini 

to‘ldirib turadi. 

Hozirgi mavjud o‘yin uslublari va taktik sxemalar o‘yin jarayonida turlana 

oladigan universal o‘yin tizimini yaratishga intilish borligi haqida gapirish imkonini 

beradi. 

Yangi sistemaning "uch himoyachili" klassik sistemadan asosiy farqi to‘rtta qator 

o‘rniga uchta qat'iy qator tashkil topib, ulardagi o‘yinchilarning taktik vazifalari aniq 

belgilab qo‘yilganligidan iborat. Endi futbolda hujum qiluvchi kuchlar bilan mudofaa 

qiluvchi kuchlar taxminan teng bo‘lib qoladi. Yangi tizimda orqa qator to‘rt 

himoyachidan – o‘z darvozasi ro‘parasida zonada o‘ynovchi ikkita (chap va o‘ng) 

Markaziy himoyachidan va sal oldinroqda o‘ynovchi ikkita qanot himoyachisidan 

iborat. Ularning hammasi mudofaa o‘ynashning zona printsipiga rioya qiladi. Oldingi 

qatorda asosan oldinda o‘ynovchi ikkita. Markaziy hujumchi va ikkita qanot 

hujumchisi bo‘ladi. Bu tizimda jamoaning ilgari insaydlardan iborat bo‘lgan ikkinchi 

"eshelon" hujumchilari – yarimmiyona hujumchilari bo‘lmaydi. 

"Sehrli to‘rtburchak" ham yo‘q bo‘lib ketdi. Endilikda hujum va mudofaaning 

bosh yo‘nalishida bir o‘yinchi o‘rniga ikki o‘yinchi harakat qiladigan bo‘lgani uchun 

komandaning bo‘y o‘qi mustahkamlandi. 

O‘yinchilarning yangicha joylashtirilishi komanda qatorlari orasida yangicha 

taktik bog’lanishlarni yuzaga keltirdi. Jabha bo‘ylab va ichkariga bog’lanishlar 

ko‘paydi. To‘g’ri, yangi tizim qanot himoyachilari o‘yiniga uncha ta’sir etmadi, ammo 

boshqa o‘yinchilarning funktsiya va vazifalari anchagina o‘zgardi. Masalan, 

mudofaaning markazi ikkita Markaziy himoyachiga ishonib berildi. Qanot 

himoyachilari singari bular ham zona mudofaasi printsiplariga rioya qilib, o‘zlari 

qo‘riqlaydigan o‘yinchilarni darvozani zarbga tutish mumkin bo‘lgan masofada qarshi 

oladilar. Bunda o‘zaro straxovka qilish alohida rol o‘ynaydigan bo‘lib qoldi. 

O‘rta qator o‘yinchilarining asosiy vazifasi himoyachilar bilan hujumchilar 

o‘rtasida bog’lanish bo‘lishini ta’minlashdan, shuningdek, u yoki bu tomonga faol 

yordam berishdan iborat. Shuning uchun o‘rta qator o‘yinchilaridan biri dispetcherlik 

vazifalari bo‘lgan yarim hujumchi bo‘ladi. Bu futbolchining texnik mahorati yuksak 

va taktik tafakkuri a’lo darajada bo‘lishi kerak. Uning sherigi esa ko‘proq mudofaada 

ishonch bilan o‘ynaydigan yarim himoyachilik qiladi. 

Hujum qatoridagi ikkala qanot hujumchisi ham qat'iyan o‘z joyida o‘ynab, jabha 

bo‘ylab kamdan-kam harakat qiladi. Raqiblar hujumi chiqmay qolganidan keyin 

himoyachilar bilan aloqa saqlanishi uchun qanot hujum-chilari tezda orqaga qaytib 

keladilar. Markaziy hujumchilar esa, aksincha, maydonning kengligi bo‘ylab manevr 

qilib, bir-biri bilan joy almashib o‘ynaydilar, qanot hujumchilariga kerakli yordam 

beradilar, lekin hujumni yakunlashda eng faol qatnashadilar. Hujum chiqmay qolsa, 

keyin Markaziy hujumchilar maydon markazidagi o‘zlarining dastlabki pozisiyalariga 

qaytadilar. 

